
Ꮩ ᎤᏍᏗ ᎠᎬᏱ?  

Do usd agvyi? Which one is first? 

Ꮩ ᎢᏳᏍᏗ ᏓᏥᎶᏍᏓ?  

Do iyusdi datsilosd? What is pictured? 

ᎠᎬᏱ, ᎧᎹᎹ ᏓᏥᎶᏍᏓ.  

Agvyi, kamama datsilosd. First, a butterfly is pictured. 

ᏔᎵᏁ, ᏌᎶᎵ ᏓᏥᎶᏍᏓ.  

Taline, saloli datsilosd. Second, a squirrel is pictured. 

Ꮎ ᏦᎢᏁ, ᏥᏍᏉᏉ.  

Na tsoine, tsisgwogwo. The third one, a robin. 

ᏅᎩᏁ, ᏔᎳᏚ ᏓᏥᎶᏍᏓ.  

Nvhgine, taladu datsilosd. Fourth, a cricket is pictured. 

ᎯᏍᎩᏁ, ᏨᏓᏥ ᏓᏥᎶᏍᏓ.  

Hisgine, tsvdatsi datsilosd. Fifth, a lion is pictured. 

ᏑᏓᎵᏁ Ꮓ, ᏧᎳ ᏓᏥᎶᏍᏓ.  

Sudaline no, tsuhla datsilosda. And sixth, a fox. 

ᎦᎵᏉᎩᏁ, ᎤᏥᏯ.  

Galgwogine, utsiya. Seventh, a worm. 

ᏣᏁᎵᏁ ᏌᏌ ᏓᏥᎶᏍᏓ.  

Tsaneline, sasa datsilosd. Eighth, a goose is pictured. 

ᏐᏁᎵᏁ, ᏗᎵ.  

Soneline, dili. Ninth, a skunk. 

ᏍᎪᎯᏁ, ᎤᏃᏕᎾ.  

Sgohine, unodena. Tenth, a skunk. 
 
 
 

Ꮩ ᎤᏍᏗ ᎠᎬᏱ?  

Do usd agvyi? Which one is first? 

ᎧᎹᎹ ᏓᏥᎶᏍᏓ.  

Kamama datsilosd. The butterfly picture. 
  

Ꮩ ᎤᏍᏗ ᎠᎬᏱ ᏓᏥᎶᏍᏓ?  

Do usd agvyi datsilosd? Which one is pictured first? 

ᎩᎶ ᏍᎩᏃᎯᏏ.  

Kilo sginohisi. Someone tell me. 
  

ᎭᎾ ᎡᎳᏗᏣ ᎠᎬᏱ ᎧᎹᎹ ᏓᏥᎶᏍᏓ.  

Hana eladitsa agvyi kamama datsilosd. Here at the bottom a butterfly is 
pictured first. 

  

Ꮩ ᎤᏍᏗ ᏅᎩᏁ ᏓᏥᎶᏍᏓ?  

Do usd nvhgine datsilosd? Which one is pictured fourth? 

ᏔᎳᏚ.  

Taladu. A cricket. 

ᏔᎳᏚ ᏚᏙ ᎯᎠ ᏍᎪᏱ.  

Taladu dudo hia sgoyi. This bug is called a cricket. 

Ꮓ ᎭᎾ ᏓᏥᎶᏍᏓ ᏅᎩᏁ ᏔᎳᏚ.  

No hana datsilosd nvhgine taladu. And here pictured fourth is a cricket. 
  

Ꮩ ᎤᏍᏗ ᏐᏁᎵᏁ ᏓᏥᎶᏍᏓ?  

Do usd soneline datsilosd? Which one is pictured ninth? 

ᏍᎩᏃᎯᏏ ᎣᏍᏓ ᎯᎪᎵᏯ ᎪᏪᎵ.  

Sginohisi osd higoliya gohweli. Tell me by reading your paper well. 

Ꭳ, ᏣᏁᎵ, ᏣᏁᎵᏁ ᎠᎭᏂ, Ꮩ ᎢᏳᏍᏗ?  

O, tsaneli, tsaneline ahan, do iyusd? Oh, eight, the eighth one, what is it? 

ᎠᏆᏦᏍᏓᏏ.  

Agwatsosdas. I got confused. 

Ꮩ ᎤᏍᏗ ᏣᏁᎵᏁ ᏓᏥᎶᏍᏓ?  

Do usd tsaneline datsilosd? Which one is pictured eighth? 

ᎡᏆ ᏥᎩ ᎠᎹᏱ ᎡᏙᎰ.  

Egwa tsigi amayi edoho. It’s big, it is on the water. 

ᏌᏌ.  ᎥᎲ, Ꭿ ᏌᏌ ᏓᏥᎶᏍᏓ.  

Sasa.  Vhv, hi sasa datsilosd. A goose.  Uhuh, this is a goose 
picture. 

ᎭᎾ ᎤᏐᎢ ᏌᏌ ᎢᏳᏍᏗ ᏗᎧᏅᏗ Ꮠ ᎤᏂᏐᎢ.  

Hana usoi sasa iyusd dikandi so unisoi. These are the same images of a 
goose. 

Ꮩ ᎤᏍᏗ ᏓᏥᎶᏍᏓ ᏔᎵᏁ?  

Do usd datsilosd taline? Which one is pictured second? 

ᎦᎸᎳᏗ ᏧᎬ ᎤᎩᎸ, Ꮩ ᎢᏳᏍᏗ ᏚᏙ?  

Galvlad tsugv ukilv, do iyusd dudo? A tree top percher, what’s it called? 

ᏌᎶᎵ.  

Saloli. A squirrel. 
  

Ꮩ ᎤᏍᏗ ᏑᏓᎵᏁ ᏓᏥᎶᏍᏓ?  

Do usd sudaline datsilosd? What is pictured sixth? 

ᏧᎳ.  

Tsuhla. A fox. 

ᏧᎳ ᏚᏙ ᎯᎠ.  

Tsuhla dudo hi. This is called a fox. 
  

ᏐᏁᎵᏁ Ꮓ, Ꮩ ᎤᏍᏗ ᏓᏥᎶᏍᏓ?  

Soneline no, do usdi datsilosd? Ninth now, which one is pictured? 

ᎬᏂᎨ ᏥᎩ ᏃᎴ ᎤᏁᎦ.  

Gvnige tsigi nole uneg. It’s black and white. 

ᎠᏒᎩ ᏥᎩ.  

Asvg tsigi. It smells. 

ᎨᏍᏗ ᎠᏔᏬᏍᏗ ᏱᎩ.  

Gesd atawosdi yig. It hasn’t combed. 

ᏗᎵ ᏚᏙ.  

Dili dudo. It’s called a skunk. 

ᎢᎾᎨ ᎡᎯ ᏗᎵ ᏚᏙ.  

Inage ehi dili dudo. It’s called a forest dwelling skunk. 
 










